
Punkt .: Saqqaa

Ilaasortat:

Poul Petersen (D) Siulittaasoq
Naya Sophia Pedersen Lyberth (IA) Siulittaasup tullia
Charlotte Ludvigsen (IA)
Laura Taunâjik Uitsatikitseq (S)
Dines Mikaelsen (S)

Beslutning

Ataatsimeeqataasut:

Poul Petersen (D)

Charlotte Ludvigsen (IA)

Attaveqaatitigut peqataasut :

Naya Sophia Lyberth Pedersen (IA)

Laura Taunâjik Uitsatikitseq (S)

Peqataanngilaq:

Dines Mikaelsen (S)



Punkt .: Oqaluuserisassat akuerineqarneri

 

Beslutning

Immikkoortoq 10. kinguartinneqarpoq suliamut paasissutissat amerlanerit kissaatigineqarmata. Suliaq immikkut ittumik
ataatsimiinnissamut aaliangiiffigalugu.

Oqaluuserisassat akuersissutigineqarput.



Punkt .: Nalunaarutit

 

Beslutning

Ulluni 22. - 23. oktobari pimmatiginnittarneq pillugu ataatsimeersuarnermi ingerlatsivik peqataassaaq.
Ataatsimeersuarneq Ilinniartitaanermut qullersaqarfimmit ingerlanneqassaaq.
 ”Atuanngitsoortarnermiit atuarnermik nuannarinninneq” pillugu ulluni 24. - 25. oktobari Ingerlatsivimmit
atuarfinni pisortat ataatsimiinneranni peqataasoqassaaq, tassani aamma tassunga atatillugu atuarumanngittarneq
tamatumunngalu ilisimatusaatit saqqummiunneqassapput oqallisigineqarlutillu.
Januaarimi Kommunalbestyrelsip ataatsimiinnissaanut atatillugu Ataatsimiititap angalanissaa pilersaarusiorlugu
sulissutigineqarpoq.



Punkt 1: Skolepasningimi Arsarnermi nakkutilliiffigineqarnera

Beslutning

Ilisimatitsissut tusaatissatut tiguneqarpoq.

Bilag

SPO Arsarner nakkutilliinermi nalunaarusiaq



Meeqqanut, Ilaqutariinnut Atuarfeqarnermullu Ataatsimiititaq, 17.10.2024 1

Skolepasningimi Arsarnermi nakkutilliiffigineqarnera

Ilisimatitsissut 
SagsID.: EMN-2024-02130
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq: 

1. ilisimatitsissut tusaatissatut tiguneqassasoq

Suliassamik saqqummiussineq 
Meeqqanut Atuarfeqarnermullu Ingerlatsivimmi Atuarfeqarnermut immikkoortortaq Kommuneqarfik 
Sermersuumi atuareernerup kingorna neqeroorutinut ataavartumik nakkutilliinermik 
ingerlatsisarpoq. Atuarfeqarnermut immikkoortortaq ulloq 2. maaji 2024-mi Ittoqqortoormiini 
skolepasningimi (SPO) Arsarnermi nakkutilliivoq. Arsarner meeqqanut 1. - 3. klassini atuartunut 
naatsorsuussaavoq, meeqqanullu 30-inut inissaqarpoq. 

Nakkutilliineq tunngavigalugu takuneqarsinnaavoq, SPO Arsarnermi pingaartinneqartoq illup iluani 
sammisassat assigiinngiiaartut ullut tamaasa ingerlanneqartarnissaat. 
Perorsaanilerinermi perorsaaneq timersornertalik sammineqarneq ajorpoq, taamaattorli timimik 
aalaneq atorneqartaqaaq. 
Meeqqat naligiimmik isigineqarnissaat SPO Arsarnermi meeqqanut isiginnittaaserivaat. 
Taamaattorli meeqqat  pisariaqartitaat apeqqutaatillugit isiginiarneqartarput.

Ukiumut pilersaarusiortarput, tassanilu qaammatit tamaasa suliffeqarfinnut pulaartarnissaq 
pilersaarutini ilanngunneqartarpoq.
Arsarnermi pingaartippaat meeqqat qaammatit tamaasa sammisaqartarnissaat inerisaanermi 
pikkorissutsikkullu siuariaateqarnissaat aallaavigalugu.

Angajoqqaallu attaveqatigiinneq aamma suleqatigiinneq pitsaasoq ulluinnarni pisarpoq 
oqaloqatigiinnikkut, toqqaannartumik imaluunniit oqarasuaatikkut. 

Nakkutilliinerup kingornatigut innersuussutit arlallit malitseqartinneqassapput.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kulturikkut ingerlatsineq sunngiffimmilu sammisassaqartitsineq pillugit Inatsisartut inatsisaat 

nr. 5, 6. juuni 2016-imeersoq

Ilanngussaq 
1. SPO Arsarner nakkutilliinermi nalunaarusiaq 



Punkt 2: Ukioq atuarfiusoq 2022/2023 pillugu atuarfiit ataatsimoorlutik
pitsaassuseq pillugu nalunaarusiaat

Beslutning

Ilisimatitsissut tusaatissatut tiguneqarpoq.

Bilag

Ukioq atuarfiusoq 2022/2023 pillugu atuarfiit ataatsimoorlutik pitsaassuseq pillugu nalunaarusiaat

Ukioq atuarfiusoq 2022/2023 pillugu atuarfiit ataatsimoorlutik 
pitsaassuseq pillugu nalunaarusiaat
Ilisimatitsissutit
SagsID.: EMN-2023-04133
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat
Meeqqanut Atuarfeqarnermullu Ingerlatsivimmit Meeqqanut Ilaqutariinnut Atuarfeqarnermullu 
Ataatsimiititamut inassuteqaatigineqarpoq:

1. ilisimatitsissut tusaatissatut tiguneqassasoq
2. suliaq Aningaasaqarnermut Inuussutissarsiornermullu Ataatsimiititamut kiisalu 

Kommunalbestyrelsimut ilisimatitsissutitut ingerlateqqinneqassasoq 

Suliassamik saqqummiussineq
Atuarfik pillugu Inatsisartut inatsisissaattut siunnersuut nr. 15, 3. December 2012-imeersumi § 49 
naapertorlugu atuarfiit immikkut ukiumut atuarfiusumut qaangiuttumut ukiumoortumik pitsaassuseq 
pillugu nalunaarusiortassapput. Pitsaassuseq pillugu nalunaarusiap ilaatigut imarisassavai ukiumi 
atuarfiusumi kingullermi nukarlerni akullernilu misilitsinnerni angusat, angajullerni inaarutaasumik 
misilitsinnerni angusat, agguaqatigiissillugu klassini atuartut amerlassusiat, piffissaq atuartitsinermut 
atorneqartoq ilaalu ilanngullugit. 

Ingerlatsivimmi Atuarfeqarnermut atuarfiit Immikkoortortaq Meeqqanut Atuarfeqarnermullu 
namminneq ukiumoortumik pitsaassuseq pillugu nalunaarusiaat tunngavigalugit kommunimi atuarfiit 
tamarmik pillugit ataatsimoorussamik ukiumoortumik pitsaassuseq pillugu nalunaarusiortarpoq. 

Kommuneqarfik Sermersumi atuarfeqarnermut tunngasunik pitsaassuseq pillugu nalunaarusiaq 
ukiumut atuarfiusumut kingullermut takussutissiamik, ukioq atuarfiusoq 2022/2023-mut atuarfiit 
namminneq nalunaarusiaannik eqikkaanermik kiisalu immikkoortunik pitsaassuseq pillugu 
pingaarnernik nassuiaatinik imaqarpoq. Nalunaarusiap naggataani atuarfeqarnermut tunngasunik 
suliniutit ineriartortitsinissamullu suliniutit, ingerlanneqartut imaluunniit ukioq atuarfiusoq kingullermi 
aallartinneqarsimasut, pillugit takussutissamik imaqarpoq. 

Kommuneqarfik nalinginnaasumik suliaraat alloriarfinnitamarmik Sermersuumi atuarfiit 
misilitsinnernit aamma inaarutaasumik misilitsinnernit angusat suussusersissallugit, misissussallugit 
aamma tamakkua pitsanngorsarumallugit suliniutinik angusat nassuiaasersussallugit, kiisalu 
iliuuserisassanillu aallartitsissallutik.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Atuarfik pillugu Inatsisartut inatsisissaattut siunnersuut nr. 15, 3. december 2012-imeersoq

Ilanngussaq 
1. Ukioq atuarfiusoq 2022/2023 pillugu atuarfiit ataatsimoorlutik pitsaassuseq pillugu 
nalunaarusiaat



Punkt 3: Atuartut angerlarsimaffiannut immikkoortumut pilersaarummi
suliniutinut killiffik

Beslutning

Ilisimatitsissut tusaatissatut tiguneqarpoq.

Bilag

Nuummi atuartut angerlarsimaffianni killiffissiuilluni immersugaq juuli 2024

Tasiilami atuartut angerlarsimaffianni killiffissiuilluni immersugaq juuni 2024

Atuartut angerlarsimaffiannut immikkoortumut pilersaarummi 
suliniutinut killiffik

Ilisimatitsissut 
SagsID.: EMN-2020-29072
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq: 

1. ilisimatitsissut tusaatissatut tiguneqassasoq
2. ilisimatitsissut Aningaasaqarnermut Inuussutissarsiornermullu Ataatsimiititamut kiisalu 

Kommunalbestyrelsimut ilisimatitsissutitut ingerlateqqinneqassasoq 

Suliassamik saqqummiussineq 
Meeqqanut Atuarfeqarnermullu Ingerlatsivik kommunimi meeqqat angerlarsimaffii marluk 
suleqatigalugit atuartut angerlarsimaffiini marlunni ukiumoortumik malinnaaffiginnittoqarpoq. 

Immikkoortumut pilersaarut tallimanik ukkataqarfinnik 22-nik sukumiisumik suliassaqarfilinnik 
imaqarpoq. Taakkua atuartut najugaasa pitsanngorsarnissaannut siunertaqarput kiisalu atuartut 
angerlarsimaffiini najugallit atuartut meeqqat atuarfiannik naammassinninnissaannut 
iluaqutaanissaat qulakkeerneqassaaq. Immikkoortumut pilersaarutip atuutsitsilerneranut ilaatillugu 
ukiumoortumik killiffissiuisoqartarpoq. 

Suliniutit suli aallartinneqanngitsut, ingerlatsiviup tungaaniit aallartinneqarlutillu 
aaqqissuunneqartariaqarput. Taamaattumik ukiumi aggersumi ingerlatsivimmit suliniutit tamakkua 
aallartinneqarnissaat imaluunniit naammassineqarnissaat ukkatarineqassaaq. Ataani naatsumik 
meeqqat angerlarsimaffii tamarmik kiisalu ingerlatsiviup suliniutinut sinneruttunut aallartitsinissamut 
naatsorsuutai killiffissiorneqassapput.  

Nuummi atuartut angerlarsimaffianni suliniutit killiffii
Nuummi atuartut angerlarsimaffianni immikkoortumi pilersaarummi suliniutissanit 20-nit 15-it 
aallarteriinngikkunik ilaannakortumik aallartinnikuupput. Aggustimit atuartut tamarmik Atuarfik 
Inussummut attuumassuteqalissapput. Atuartut tamarmik attaveqaateqarput, atuartut 
ilinniakkerinissaannut aamma sunngiffimmi sammisassanut assigisaannullu ingiaqatiginissaannut 
akisussaasumik. Init tamarmik nutaanik pequtitaarput. Sapaatip akunnikkaartumik atuartut 
nerisassiortarput, nerisassiornissamullu pilersaarummut sunniuteqarsinnaapput. Sulisut 
coachingimik supervisionimillu neqeroorfigineqartarput, taamatullu pimmatiginnittarneq 
pinaveersaartinniarlugu suliniutinik aallartitsineqarnikuuvoq, nuna tamakkerlugu 
pimmatiginnittarnermi periusissiaq aallaavigalugu.

Tasiilami atuartut ineqarfianni suliniutit killiffii
Tasiilami atuartut ineqarfianni immikkoortumut pilersaarummi suliniutinit 21-nit qulingiluat 
aallarteriinngikkunik ilaannakortumik aallartinnikuupput. Atuartut angerlarsimaffianni ullukkut sulisut 
atuartunut 2-3-nut ilinniakkerinermut, atuarfimmut angerlarsimaffimmullu assigisaannullu 
attaveqaataasarput. Suli maannamut atuartut nerisassiornermi peqataatinneqarsinnaasimanngillat 
nerisassiornissamulluunniit pilersaarutinut sunniuteqarsinnaasimanngillat. Atuarfeqarnermut 
Immikkoortortami pisiniartarnermut immikkoortortamik suleqateqarluni piumasaqaatit taakkua 
naammassinissaannut periarfissanik misissuisoqarpoq.

Atuartut angerlarsimaffii akimorlugit suliniutit killiffii
Nuummi Tasiilamilu atuartut angerlarsimaffiini ukiumut marloriarluni sulisunik 
paarlaasseqatigiittoqartalerpoq. Aamma siullerpaamik atuartut piareersaatitut pulaartinneqarput.

Siunissami suliassat
Meeqqanut Atuarfeqarnermullu Ingerlatsivik ukiup tulliani aamma atuartut angerlarsimaffiinik 
suleqateqarluni malinnaatitsinissap tulliata tungaanut suliniutit kingulliit aallartinnissaannut, 
naammassinissaannut aamma ataavartinnissaannut qanoq iliortoqassanersoq tamakkiisumik 
iliuusissatut pilersaarusiussaaq. Iliuusissatut pilersaarummi ilutigalugu ukkatarineqassaaq suliniutit 
aallartereersut imaluunniit ilaannakortumik aallartinneqarsimasut aalajangiusimaneqassanersut 
pitsanngorsarneqassanersulluunniit. Kiisalu suliap siunertarissavaa aamma immikkoortumut 
pilersaarummi suliniutit ilaat, nutarteqqinneqartariaqarnersut nalilissallugit.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersuumi atuartut angerlarsimaffiinut immikkoortumut pilersaarut 2021
o Atuariartortunut atuartut angerlarsimaffianiititsisarneq pillugu Namminersorlutik Oqartussat 

nalunaarutaat nr. 76, 21. Decembari 2021-imeersoq

Ilanngussat 
1. Nuummi atuartut angerlarsimaffianni killiffissiuilluni immersugaq juuli 2024
2. Tasiilami atuartut angerlarsimaffianni killiffissiuilluni immersugaq juuni 2024



Punkt 4: Suliniuteqarfimmi aaqqissuussaanikkut naleqqussaaneq

Beslutning

Ilisimatitsissut tusaatissatut tiguneqarpoq.

Bilag

Aaqqissuussaaneq nutaaq pillugu ilisimatitsissut

Suliffeqarfiup aaqqissugaanera pisoqaq

Suliffeqarfiup aaqqissugaaneranik titartagaq nutaaq

Suliniuteqarfimmi aaqqissuussaanikkut naleqqussaaneq

Ilisimatitsissut
SagsID.: EMN-2024-01970
Meeqqanut Ilaqutariinnullu Ingerlatsivik – pisortaq Frederik Lundblad / FREL 

Inassuteqaat 
Meeqqanut Ilaqutariinnullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq:

1. ilisimatitsissut tusaatissatut tiguneqassasoq 
2. suliaq Aningaasaqarnermut Inuussutissarsiornermullu Ataatsimiititamut kiisalu 

Kommunalbestyrelsimut ilisimatitsissutitut ingerlateqqinneqassasoq

Suliassamik saqqummiussineq 
Piffissami matumani Ilaqutariinnik Sullissivimmit Inuusuttunillu Sullissivimmit katillugit ataani 
immikkoortortat arfinillit immikkut namminneq siunertallit suliaqarfigaat. Immikkoortortat tamarmik 
Nuummi siammasillutik immikkut inissisimaffeqarput kiisalu namminneq aqutsisoqarlutillu 
sulisoqarput. Matumani immikkoortortat pineqartut tassaapput ilaqutariinnik katsorsaanermut 
Ilaqutariinnik Sullissivik Holbølsvej 8, Siusissukkut Iliuuseqarnermut Narsaviaq 26, meeqqanik 
angerlarsimaffiup avataanut inissinneqarsimasumik peqqissaarussisumik angerlartitsisarnermut 
Eqalugalinnguit 14a, Inuusuttunut 18 – 23-nik ukiulinnut Suliniuteqareernermi 
malinnaaffiginninnermut Saqqarliit 4, meeqqanut inuusuttunullu katsorsaanermut aamma 
sukumiisumik ineriartornermik ingerlatsinermut Saqqarlernut 14.
Atugassarititaasut taakkua suliassaqarfimmut arriinnerulersitsipput pisariunerulersitsillutillu, 
pissutigalugu siunertamut/immikkoortortamut aalajangersimasumut ataasiinnarmut 
innersuussisoqarsinnaammat; taamaalilluni ilaqutariit taakkulu pisariaqartitaat qitiutillugit 
tamakkiisumik suliniuteqarfigineqarsinnaaneq ajorput.  
Taamatut aaqqissuussaanerup ajoqutaa alla tassaavoq, immikkoortortat ilai innersuussinernik 
amigaateqarmata taamaattumillu sulisut tamakkiisumik atorneqaratik, immikkoortortalli ilaat 
innersuussinernik amerlavallaanik unammilligassaqartut amerlavallaanillu suliassaqarlutik.  
Immikkoortortami ataatsimi psykoterapeuti sapaatip akunneranut ikittuinnarnik oqaloqatiginnittartoq 
immikkoortortamili allami psykoterapeutinik amigaateqartoqartarluni. 
Uani assersuutigisinnaavarput: Papimmi, peqqissaarussaasumik angerlartitsinissamut 
immikkoortortami sapaatip akunneranut marloriarluni pingasoriarluniluunniit oqaloqatiginnittartumik 
psykoterapeuteqarpoq, taassuma immikkoortoqarfippiaanut allanik 
innersuussisoqarsimanngimmat, Ilaqutariinnulli Katsorsaavimmi Holbølsvej 8-mi psykoterapeuteq 
allanik tigusinissaminut inissaqartitsinngimmat innuttaasunik allanik tigusisoqarsinnaanngitsoq. 
Suliniuteqarfimmi massakkorpiaq sapaatip akunneranut agguaqatigiissillugu 40-riarluni 
oqaloqatigiinnerit ingerlanneqartarput, aaqqissuussinermili nutaami naatsorsuutigivarput 
psykoterapeutit tamarmik ataatsimut sapaatip akunneranut agguaqatigiissillugu 144-nik 
oqaloqatiginnittalersinnaasut. Eqalugalinnguit 14a matuneqassaaq aamma illumut akiliut suliffiup 
iluani aaqqissuusseqqittoqarnerani unitsinneqassaaq. 

Taamaattumik maannamiit Meeqqanik Ilaqutariinnillu Sullissiviup aamma Inuussuttunik Sullissiviup 
ataatsimoortillugit kattunneqarnissaat kissaatigaarput taaguutaalu allanngortillugu 
"Siunnersuinermik Ilaqutariinnillu Katsorsaanermik Sullissivik", ajornannginnerusumik 
aaqqissuussaaneq aamma innuttaasunut pitsaanerusumik, anguniagaqarfiunerusumik 
tamakkiisumillu isiginnittumik suliniuteqarnissaq siunertaralugu. Sullissivissami 

aaqqissuussaasumik ataatsimik isaaveqassaaq innersuussissutinik tamanik tigooraaviusussamik. 
Ataatsimik immikkoortortami aqutsisoqassaaq, katsorsaanermilu aqutsisoq ataaseq, suleqatigiillu 
suleqatigiinnut sisamaassapput, ataani allassimasutut, taakkunani sulisut suleqatigiit 
assigiinngitsut ilaqutariit pisariaqartitaat qitiutillugit suleqatigiissapput.  
Aaqqissuussaaneq nutaaq 1. novembari 2024-mi aallartinneqarnissaa naatsorsuutigineqarpoq, 
taamaattumillu sulisut suleqatigiinnerisa pitsaanerulernissaa kiisalu suliniutip pisariinnerulernissaa 
pitsaanerulernissaalu naatsorsuutigineqarpoq. 

Suleqatigiiaat taakku sisamat tulliuttut pingaartillugit suliassaqarfigissavaat:
1. Suleqatigiit 1 terapi aamma katsorsaaneq - Holbøllsvej 8-mi ataatsimoortinneqassapput.
2. Suleqatigiit 2 pikkorissaanermik aamma ineriartortitsinermik suliallit. – Saqqarlernut 14-imi 

ataatsimoortinneqassapput
3. Suleqatigiit 3 siunnersuineq aamma aqqutissiuussineq – Narsaviaq 26-mi utaqqiisaasumik 

ataatsimoortinneqassapput. 
4. Suleqatigiit 4 ujartuinermik aamma angerlarsimaffimmi suliniutinut tapersersuineq. – 

Saqqarliit 4-mi ataatsimoortinneqassapput.

Ingerlariaqqinneq: Aaqqissuusseqqinneq 1. november 2024 piviusunngortinneqassaaq sulisullu 
suleqatigiiaanut nutaanut nuussapput, tamatumalu kingornatigut teambuilding suleqatigiinnissamut 
pikkorissarneq aallartissalluni. 2025-imi marsimi aaqqissuusseqqinnermi suliaq tamakkerlugu 
nalilersorneqassaaq.

Ingerlatsivimmit aningaasatigut sulisoqarnikkullu naliliinerit 
Missingersuutit tamarmik 2024-mut missingersuutit iluiniissapput.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Meeqqat tapersersorneqarnissaannut Inatsisartut inatsisaat nr. 20, 26. juuni 2017-imeersoq

Ilanngussat 
1. Aaqqissuussaaneq nutaaq pillugu ilisimatitsissut. 
2. Suliffeqarfiup aaqqissugaanera pisoqaq. 
3. Suliffeqarfiup aaqqissugaaneranik titartagaq nutaaq.



Punkt 5: 2024-mi misiligutitut suliniummik nalilersuineq – Atuarfimmi
Mindfulnessertitsineq

Beslutning

Inassuteqaat akuersissutigineqarpoq.

Bilag

Misiligutitut suliniummik naliliineq 2024 Atuarfimmi mindfulness

Misiligummik suliniut meeqqat atuarfiini mindfulness

2024-mi misiligutitut suliniummik nalilersuineq  – Atuarfimmi 
Mindfulnessertitsineq

Aalajangiiffigisassaq
SagsID.: EMN-2021-15456
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut Ilaqutariinnut Atuarfeqarnermullu 
Ataatsimiititamut inassuteqaatigineqarpoq:

1. misiligutitut suliniummik nalilersuineq (ilanngussaq 1) tusaatissatut tiguneqassasoq
2.  ingerlatsivimmit innersuussut akuerineqassasoq
3. suliaq Aningaasaqarnermut Inuussutissarsiornermullu Ataatsimiititamut kiisalu 

Kommunalbestyrelsimut akuersissutigisassanngorlugu ingerlateqqinneqassasoq

Suliassamik saqqummiussineq
Kommunalbestyrelsip aalajangiiffigisassatut siunnersuutaa aallaavigalugu Meeqqanut 
Atuarfeqarnermullu Ingerlatsivimmi misiligummik suliniummik ingerlatsipput, tassa ukiumi 
atuarfiusumi 2023/2024-mi atuarfinni mindfulness ingerlanneqarpoq. Suliniut Atuarfik Ukaliusaq 
(USK) suleqatigalugu ingerlanneqarlunilu nalilersuineq pivoq. Nalilersuinermi atuartut 
ilinniartitsisullu misigisaat aallaavigineqarput, paasinarsillunilu atuartut 
mindfulnessertinneqartarnertik nuannarigaat attatiinnarusukkaallu. Atuaqatigiit klassimi 
ataqatigiinnerulissutigisutut misigaat. Ilinniartitsisut nalilerpaat, mindfulness fagini tamani 
atorneqarsinnaasoq aamma ilinniartitsisut atuartullu ataqatigiinnerannik pitsaanerulersitsisuusoq 
kiisalu ilinniartitsisut namminneq nalerisimaarnerulernerannut iluaqutaasinnaarpasittoq. 

Nalilersuinermi (ilanngussaq 1) atuutilersitsineq iluatsilluassappat pissutsit pisariaqartut tulliuttut 
tikkuarneqarput:

 Atuarfimmi aqutsisut atuarfimmilu siulersuisut sumiiffimminni mindfulness 
salliunneqarnissaanik tapersersuissariaqarput

 Sumiiffinni naleqqussaanissamik pilersaarusiornissamillu periarfissaqartariaqarpoq
 Mindfulnessimik piginnaasatigut ineriartortitsineq Meeqqat atuarfiannut naleqqussagaassaaq 

aalajangersimasunik sakkussaqarluni periuseqarlunilu
 Piginnaasatigut inerisaallattaartarneq aamma ilitsersuisartunik suleqateqarneq kiisalu 

sakkussanik sungiusaatinillu nutaanik saqqummiisarneq

Meeqqanut Atuarfeqarnermullu Ingerlatsivimmit suliamut tunngasumik naliliineq innersuussinerlu
Atuarfinni mindfulness atuutilersinneqarnissaanut arlalinnik iluaqutissartaqarpoq, taakkununnga 
ilaallutik nalerisimaarnerulerneq ilikkarsinnaassuseqarnerulernermullu iluaqutaanera, naleqquttunik 
atugassaqartitsisoqarneratigut sumiiffinnilu pingaartinneqarluni atuutsinneqarneratigut. USK-imi 
mindfulnessip iluatsilluarneranut, ilaatigut atuarfimmi aqutsisunit siulersuisunillu 
isumaqataaffigineqarluni salliunneqarnera patsisaatinneqarpoq. USK-ip saniatigut Nuussuup 
Atuarfiani aalajangerneqarpoq, Mindfulness aallaavigalugu sulisoqassasoq namminerlu akilerlugu 
piginnaasatigut qaffassaanermik ingerlatsisimallutik.

Innersuussutigineqarpoq atuarfinni mindfulnessimik atuiniarnerlutik atuarfinni ataasiakkaani 
aalajangerneqassasoq, taamaalilluni sumiiffinni assigiinngitsuni pisariaqartitsineq unammilligassallu 
eqqumaffigineqarsinnaaniassammata. Atuarfinni ilinniartitsisut atuartullu pisariaqartitaannut 
naapertuuttunik atuarfiit piginnaasatigut ineriartortitsinissamik salliutitsisinnaasariaqarput. Qitiusumik 
aalajangikkamik ilusiliisoqaraluarpat atuarfinni ajornartorsiutaasunut aaqqiissutissatut 
naapertuutinngitsunik pisussaaffiliisoortoqarsinnaammat. Tamanna pillugu ingerlatsivimmit 
innersuussutigineqarpoq, mindfulness sakkussatut iluaqutigisinnaanerlugu atuutsinneqalissappallu 
tamanna pitsaanerusumik qanoq pissanersoq atuarfinni misissorneqassasoq.

Ingerlatsivimmit aningaasatigut sulisoqarnikkullu naliliinerit 
Meeqqanut Atuarfeqarnermullu Ingerlatsivimmit nalilerneqarpoq, mindfulnessimik atuutsitsilernissaq 
atuarfiit namminneq pikkorissarnermut piginnaasatigullu ineriartortitsinissamut missingersuutaannit 
matussusersinneqarsinnaasoq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Atuarfik pillugu Inatsisartut inatsisissaattut siunnersuut nr. 15, 3. december 2012-imeersoq

Ilanngussat 
1. Misiligutitut suliniummik naliliineq 2024 Atuarfimmi mindfulness 
2. Misiligummi suliniut meeqqat atuarfiini mindfulness 



Punkt 6: Tapiissuteqarnermut malittarisassanut allannguinissamut
siunnersuut

Beslutning

Inassuteqaat itigartissutigineqarpoq, ima oqaasertalerlugu:

ilanngussami §1.3 amerlanerussuteqartuniit akuerineqanngilaq, siunnersuullugu nutaaq ingerlatsivimmiit
suliarineqassalluni

§ 2. akuersissutigineqarpoq.

 

Bilag

Tapiissuteqarnermut malittarisassanut siunnersuut_18092024

Tapiissuteqarnermut malittarisassanut allannguinissamut siunnersuut
Kulturikkut ingerlatsinerup sunngiffimmilu sammisassaqartitsinerup iluanni 

Aalajangiiffigisassaq 
SagsID.: EMN-2024-03553
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq:

1. siunnersuut akuerineqassasoq
2. suliaq Aningaasaqarnermut Inuussutissarsiornermut Ataatsimiititamut 

Kommunalbestyrelsimullu akuersissutigisassanngorlugu ingerlateqqinneqassasoq

Suliassamik saqqummiussineq 
Tapiissuteqarnermut malittarisassat atuuttut allanngortinnissaannut Meeqqanut Atuarfeqarnermullu 
Ingerlatsivik siunnersuusiorpoq. Meeqqat 18-iliisimanngitsut amerlanerit peqatigiiffinni 
sammisassanut peqataasarnissaannut periarfissaqarnissaat qulakkeerneqassasoq ilaatigut 
siunertarineqarpoq. Siunnersuutit ilanngussami orangemik nalunaaqutserneqarsimasut 
allannguutinik imaqarpoq. 

Allannguutinik annertunerusunik marlussunnik assersuutaasut tassaapput: 

Immikkoortoq nutaaq: Tapiissuteqarnermut malittarisassani § 1.3 aalajangersakkatut nutaatut 
ilanngunneqarpoq. Matumani meeqqanut 18-it ataallugit ukiulinnut ilaasortaanermut akiliutit 
qummut killissaat atuutsilerneqassaaq, tamanna maanna meeqqamut ataatsimut ukiumut 
annerpaamik 150 koruuniussasut aalajangersarneqarpoq. Peqatigiiffiit sammisassamikkut 
annertuunik aningaasartuutillit, ilaasortaanermut akiliutip qaffasinnerutinnissaa pillugu immikkut 
ittumik akuersissuteqarnissaminnik qinnuteqarsinnaapput. Qinnuteqaat taamaattoq 
Immikkoortortamit Sammisassaqartitsivik Kulturilu akuersissutigineqassaaq. 
Akeqanngivinnginnissaanut pissutaasoq tassaavoq peqatigiiffiit meeqqanik ilaatitsisarnermik 
avaaruteqannginnissaat. Taamaattumik Meeqqanut Atuarfeqarnermullu Ingerlatsivimmit 
meeqqanut akiliisitsisoqartarsinnaasoq innersuutigineqarpoq, kisianni akikillingaatsiarlugu.

§ 2-mi allannguut - Aningaasanik agguaassineq: Aningaasaliissutit 2, siusinnerusukkut 
taagorneqartoq 'Sakkortuumik Timersorneq', atorunnaarsinneqarpoq 'Inunnut immikkut 
pisariaqartitsisunut akuutitsilluni sammisassanut tapiissutit'-millu taarsiunneqarluni. Taanna 
allannguut ullutsinnut naleqqunneruvoq Kulturikkut ingerlatsineq sunngiffimmilu 
sammisassaqartitsineq pillugit Inatsisartut inatsisaat nr. 5, 6. juni 2016-imeersumullu 
naleqquttuulluni.

Ingerlatsivimmit aningaasatigut sulisoqarnikkullu naliliinerit 
Siunnersuummut tunngatillugu aningaasaqarnikkut kinguneqassanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kulturikkut ingerlatsineq sunngiffimmilu sammisassaqartitsineq pillugit Inatsisartut inatsisaat 

nr. 5, 6. juni 2016-imeersoq

Ilanngussat 
1. Tapiissuteqarnermut malittarisassanut siunnersuut_18092024



Punkt 7: Fritidshjem Aqqalummi atuisut amerlassusiligaanerannik
allannguineq

Beslutning

Inassuteqaat akuersissutigineqarpoq.

Fritidshjem Aqqalummi atuisut amerlassusiligaanerannik allannguineq

Aalajangiiffigisassaq
SagsID.: EMN-2022-07973
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq:

1. Fritidshjem Aqqalummi inissat amerlineqarnissaat 40-niit 70-inut akuersissutigineqassasoq
2. suliaq Aningaasaqarnermut Inuussutissarsiornermullu Ataatsimiititamut kiisalu 

Kommunalbestyrelsimut akuerisassanngorlugu ingerlateqqinneqassasoq

Suliassamik saqqummiussineq  
Ukioq 2022-mi missingersuusiornermi kiisalu suleqatigiinnissamik isumaqagiissutaasuni 
kissaatigineqarpoq, meeqqanut inuusuttuaqqanullu innarluuteqartunut 18-it inorlugit ukiulinnut 
ornittakkamik pilersitsisoqassasoq.

Meeqqanut Atuarfeqarnermullu Ingerlatsiviup 1. august 2022-miit immikkut tulluarsakkamik 
sunngiffimmi sammisassatigut ornittagaq Pakkut, meeqqanut autismeqartunut aamma ADHD-
qartunut neqeroorut ingerlappaa. Pakkut aggustip aallaqqaataani 2022-mi meeqqerivik Umiamiit 
nuunneqarpoq Fritidshjem Aqqalummut. Nuunnerani Fritidshjem Aqqalummi atuisut 
amerlassusiligaanerat 70-niik 40-nut ikilineqarput, tassa Fritidshjem Aqqalup illutaa tungujortoq 
Pakkummut atulertussanngormat. Taannali illu tungujortoq atorluarneqarnikuunngilaq, 
taamaattumik illu taanna Fritidshjem Aqqalummut ataleqqinnissaa kissaatigineqarpoq.

Sunngiffimmi sammisassatigut neqeroorut Pakkut inissanik arfineq pingasunut 
amerlassusiligaavoq. Ullumikkut meeqqat pingasut allatseqqapput, taakku saniatigut meeraq 
ataaseq septembarip qaammataani allatsissaaq. Meeraq ataaseq allatseqqasoq neqeroorummi 
atuinngilaq. Pakkummi atuisut Fritidshjem Aqqalummi atuisut sammisassaannut ilaasarput. 
Assigiinngissutigivaat taamaallaat Pakkummi atuisut ikorfartorfitik ilagisarmassuk. Septembarip 
aallaqqaataani 2024-mi utaqqisut allattorsimaffianni meeqqat 20-it allatseqqapput.

Taamaattumik Meeqqanut Atuarfeqarnermullu Ingerlatsivik kissaateqarpoq Pakkut, Fritidshjem 
Aqqalummut atalissasoq. Matumani sunngiffimmi sammisassatigut ornittakkanut inissat 
atorfissaqartinneqartut eqqarsaatigalugit kiisalu init atorluarneqarnissaat eqqarsaatigalugit.

Meeqqat Pakkummi atuisuusut Fritidshjem Aqqalummut allatsissapput Pakkummi atuisutut, 
pisariaqartitsinikkullu periarfissaqassaaq illumi tungujortumi inimut mikinerusumiittarnissaat, ullup 
ingerlanerani eqqissisimaarnissaminnut pisariaqartitsilissagunik.

Tamakkiisumik isigalugu Fritidshjem Aqqalummi inissat amerlassusiligaanerat 40-nit 70-inut 
qaffatsinneqarsinnaassapput, inissanit taakkunanit arfineq pingasut meeqqanut immikkut 
pisariaqartitsisunut inissatut inniminnigaassallutik.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 

Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kulturikkut ingerlatsineq sunngiffimmilu sammisassaqartitsineq pillugit Inatsisartut inatsisaat 

nr. 5, 6. juuni 2016-imeersoq
o Inuit innarluutillit tapersersorneqarnissaannut Inatsisartut inatsisaat nr.13, 12. juuni 2019-

imeersoq
o Meeqqat tapersersorneqarnissaannut Inatsisartut inatsisaat nr. 20, 26. juuni 2017-imeersoq

Ilanngussaq  
Soqanngilaq.



Punkt 8: Inissamik innersuussinermut malittarisassanik allannguineq

Beslutning

Inassuteqaat akuersissutigineqarpoq.

Bilag

Kommuneqarfik Sermersuumi perorsaanikkut inerikkiartuutaasunik ulluunerani neqeroorutinut inissamik
innersuussinissamut malittarisassat 2024

Malittarisassat allannguutaasa nalunaarsorneri

Inissamik innersuussinermut malittarisassanik allannguineq
Kommuneqarfik Sermersuumi perorsaanikkut inerikkiartuutaasunik ulluunerani neqeroorutinut 
atuuttut

Aalajangiiffigisassaq
SagsID.: EMN-2023-02401
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq:

1. Kommuneqarfik Sermersuumi perorsaanikkut inerikkiartuutaasunik ulluunerani 
neqeroorutinut inissamik innersuussinissamut malittarisassanik allannguinerup 
akuersissutigineqarnissaa

2. suliaq Aningaasaqarnermut Inuussutissarsiornermullu Ataatsimiititamut kiisalu 
Kommunalbestyrelsimut akuersissutigisassanngorlugu ingerlateqqinneqassasoq
 

Suliassamik saqqummiussineq 
Meeqqanut suli atualinngitsunut perorsaanikkut inerikkiartuutaasunik ulluunerani neqeroorutit pillugit 
Inatsisartut inatsisaat nr. 62, 20. november 2023-imeersumi § 12 naapertorlugu, kommunalbestyrelsi 
utaqqisunut allattorsimaffimmi pingaarnersiuinissamut piumasaqaatinik aalajangersaassaaq.
Meeqqanut Atuarfeqarnermullu Ingerlatsiviup inissamik innersuussinermut malittarisassat 
naleqqussarpai, innuttaasunik kiffartuussineq pitsaanerusoq suleriutsillu eqaannerusut 
anguniarlugit. 

Malittarisassani allannguutit ilaatigut ukuupput:
 Utaqqisunut allattorsimaffimmi pingaarnersiuinissamut piumasaqaatit, nutaanik A-miit G-

mut immikkoortiterneqarput ingerlatsiviup misilittagai malillugit 
 Ulluunerani neqeroorummut inissamik innersuussineq, allannguutitut siunnersuutaavoq 

meeraq siusinnerpaamik ulluunerani neqeroorummut innersuunneqarsinnaasoq qaammatit 
arfineq marlunngorpagit

 Ulluunerani neqeroorummut inissamik innersuussineq, allannguuteqarnikkut 
ajornarunnaassaaq neqeroorummut naaggaarsinnaaneq utaqqisunilu 
allattorsimaffimmiinneq utaqqinerullu sivisussusaa pigiinnarlugu

Malittarisassat allannguutaannut paasissutissat ilanngussami 2-mi takuneqarsinnaapput.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Meeqqanut suli atualinngitsunut perorsaanikkut inerikkiartuutaasumik ulluunerani 

neqeroorutit pillugit Inatsisartut inatsisaat nr. 62, 20. novembari 2023-meersoq
o Namminersorlutik Oqartussat nalunaarutaat nr. 3, 4. Februar 2011-meersoq Meeqqanut 

suli atualinngitsunut perorsaanikkut inerikkiartuutaasunik ulluunerani neqeroorutinut 
akiliuteqartarneq pillugu

Ilanngussat 

1. Kommuneqarfik Sermersuumi perorsaanikkut inerikkiartuutaasunik ulluunerani 
neqeroorutinut inissamik innersuussinissamut malittarisassat 2024

2. Malittarisassat allannguutaasa nalunaarsorneri



Punkt 9: Naluttarfik Malik naluttarfimmik nutaamik ilallugu allineqarli

Beslutning

Siunnersuut misissugassanngorlugu ingerlatsivimmut ingerlateqqinneqarpoq. Siunnersuut Aningaasaqarnermut
Inuussutissarsiornermullu Ataatsimiititamut oqallisigisassanngorlugu ingerlateqqinneqassasoq

Siumumiit itigartinneqarpoq.

Bilag

1. Planche_KAL.pdf



 

1

Naluttarfik Malik naluttarfimmik nutaamik ilallugu allineqarli.
Innuttaasumit siunnersuut

Aalajangiiffigisassaq 
SagsID.: EMN-2024-01615
Suliffeqarfiup iluani Kiffartuussivik - kommunaldirektøri Ole Jakobsen / OJAK

Inassuteqaat 
Suliffeqarfiup iluani KiffartuussivikMeeqqanut, Ilaqutariinnut Atuarfeqarnermullu
Ataatsimiititamut inassuteqaatigineqarpoq:

1. innuttaasumit siunnersuut oqaluuserineqassasoq ingerlariaqqinnissallu qanoq pinissaa 
aalajangiiffigineqarluni

2. suliaq Aningaasaqarnermut Inuussutissarsiornermullu Ataatsimiititamut 
aalajangiiffigisassanngorlugu ingerlateqqinneqassasoq

Suliassamik saqqummiussineq 
Innuttaasumit siunnersuut ”Naluttarfik Malik naluttarfimmik nutaamik ilallugu allineqarli” 250-init 
taaneqarpoq (ulloq 24. maaji, taasinerit 343-t), taamaattumillu politikkikkut oqaluuserineqassaaq.  
Innuttaasumit siunnersuut Illoqarfimmik Ineriartortitsinermut Sanaartornermullu Ataatsimiititami 
suliarineqarnissaanut ingerlateqqinneqarpoq. Siunnersuuteqartup naluttarfimmut nutaamut 
titartakkanik siunnersuutai ilanngussaq 1-mi takukkit. Innuttaasumit siunnersuut ima allassimavoq:

Naluttarfiup nutarterneqarnerata nalaani naluttarfiup matuneqarnera pinngitsoortinneqarli. 
Ukiut 20-t pioreerluni naluttarfik Malik maanna annertuumik nutarterneqartariaqalerpoq. 
Tassungalu atasumik naluttarfik qaammaterpassuarni (immaqa ukiuni) nutarnerinermik suliamut 
atasumik matoqqasussanngortoq pilersaarutigineqarluni.

Naluttarfimmik atuisut amerlasuut piffissami sivisuumi naluttarfiup allineqarnissaanik kiisalu 
naluttarfimmi atorneqarsinnaasut nutarsarneqarnissaannik kissaateqarsimapput.

Naluttarfik Malik Nuummi innuttaasunit amerlasoorpassuarnik katersuuffiuvoq. Naluttarfimmi 
atorneqarsinnaasut innuttaasunut tamanut siunertaqarput inoorlaanit soraarnerussutisialinnut. 
Naalungiarsunnut nalunnguarneq, atuartut nalunnguarnerat, naluffissami siumut utimullu 
nalunnguarneq, nipaatsumi nalunnguarneq, tingisaarneq, imermi arsaanneq, imermi qajartorluni 
arsaanneq, imermi eqaarsaarneq, sauna, aalartinneq, helsekabinit allarpassuillu 
neqeroorutaapput. Aammattaaq Nuuk Kalaallit Nunaanni illoqarfinni kisiartaalluni naluttartut 
peqatigiiffiannik anguniagaqarluartunik ingerlatsiffiuvoq. Tassani inuusuttut katersuuttarput 
ikinngutigiillualerlutik, timersuutitut ilungersuussillutik nalunnermik sapaatip-akunneranut 
arlalippassuariarlutik sungiusartarput. Ilami ima nalloritsigipput allaat nunat tamalaat akornanni 
unammiuaarnerni Kalaallit Nunaat sinnerlugu sassartuusarput, kusanarluinnartunik 
angusaqartarnertik tunngavigalugu Kalaallit Nunaannut ujaminnattaaminnik angerlaassuisarlutik. 
Naluttarfik piffissami sivisunerusumi matuneqassappat, inuusuttorpassuit nalunnermik 
timersuutiminnik sungiusarfissaarutissapput timersuutiminnillu aallussisinnaajunnaarlutik. 
Taamaattumik aaqqiissutissanik ujaasisoqartariaqarpoq inuusuttut timersuummik aallussivimminnik 
annaasaqassanngippata.

Nuummi sunngiffimmi neqeroorutitut toqqagassat soorluttaaq meeqqat inuusuttullu ornittagaat 
amerlanngillat. Amerlasoorpassuit naluttarfiup ammanerani ikinngutitik peqatigalugit 
naluttarfimmiittarput, saniatigut nukissaminnik tassani atorluaasaqalutik. Naluttarfik inuppassuarnut 
naapittarfiuvoq inooqataanermi attaveqaqatigiinnermut pingaaruteqartorujussuaq. Nunami 

immamik avatangiiseqartumi najugaqartuugatta nalunnermik ilinniarneq inuunermut 
pingaaruteqarluinnartuuvoq.  

Naluttarfik ukiumut 167.000-eriarluni atorneqartarpoq imaluunniit sapaatip akunnerata ulluini 
tamarluinnarni ullormut 500 missaannik atorneqartarpoq. 

Taamaattumik naluttarfik Malik Nuummi ornitassatut pingaaruteqaqaaq kajumigineqartuullunilu, 
matuinnarneqarsinnaanngitsoq.

Alliliinissaq pilersaarutaasoq.
Kommuneqarfik Sermersuup ukiut 20-t sinnerlugit naluttarfiup kujataani nunaminertaq 
naluttarfimmut siunissami alliliissutaasussaq aalajangiusimasimavaa. Nunaminertaq taanna 
atorlugu naluttarfik Malik allilerneqarsinnaavoq naluffissamik nutaamut periarfissamik atuilluni. 
Naluttarfiup taassuma nunani tamalaani siumut utimullu naluffissanut piumasaqaataasut 
naapertorlugit suliarineqarnissaa siunnersuutigineqarpoq, taannalu naluttarfioqqaartup 
nutarternerata nalaani atorneqarsinnaassaaq. Taamaaliornikkut naluttarfiup matuneqarnissaa 
pinngitsoortinneqassaaq. Taavalu naluttarfioqqaartoq nutarterneqareerluni ammaqqinneqarpat 
naluttarfeqalissaagut nunani tamalaani naluttarfinnut piumasaqaataasunik naammassinnittumik 
soorluttaaq ullutsinnut naleqquttumik. Ukiorpassuarni siumut utimullu nalunneq naluttarfimmi 
pinnguartarfimmut aporaaffiusarpoq. Naluttarfik allineqarpat siumut utimullu naluttarfik aamma 
naluttarfimmi pinnguartarfik naluttarfinni immikkoortuni 2 immikkoortinneqarsinnaalissapput.

Nunani tamalaani siumut utimullu naluttarfiit uuttuutaat.
Naluttarfik Malik nunani tamalaani siumut utimullu naluttarfiit unammiffiusartut assigalugit 
naluffissalerlugu sanaajunngilaq. Tamanna isumaqarpoq maannakkut naluttarfiusumi nunat 
tamalaat nalunnguarlutik unammiuaarnerannik maani ingerlatsisoqarsinnaanngitsoq.

Piffissaq ungasinngitsoq qaangiuppat Nuummi nunat tamalaat akornanni mittarfeqalernissatsinnut 
atatillugu takornarianut misigisassatut neqeroorutit amerlanerusut aningaasaliiffiginissaat 
pisariaqartinneqalissaaq Matumani naluttarfik pitsassuaq nutaaq Nuummi misigisassatut 
pitsaasutut neqeroorutaasinnaassaaq.

Nuummi takornariaqarnermut aamma pitsaassaaq sila atoruminaatsillugu illup iluani 
sammisassanik neqerooruteqarsinnaagutta. Soorluttaaq Nuuk nunat tamalaat akornanni 
nalunnguarluni unammiuaarnerni qaaqqusisuusinnaalissaaq. Unammiuaarnerit taamaattut 
akuttunngitsumik ingerlanneqartarput, unammiuaarnernilu taamaattuni naluttartorpassuit taakkualu 
ilaqutaat peqataasarput.

Tamanna suliffeqarfinnik pilersitseqataasinnaavoq soorluttaaq hotelini, neriniartarfinni, 
angallassinermi il.il. kaaviiaartitsinernik pilersitsisinnaassaasut.

Aningaasaqarneq.
Naluttarfimmik immikkoortumik nutaamik pilersitsineq akikitsuinnaanngilaq. Kisianni Nuummi 
naluttarfimmik atuisut inuppassuit tamaasa kisikkaanni, taava naluttarfimmik immikkoortumik 
naluttarfimmillu piusumik iluarsaassinermut aningaasanik illuartitsisoqarsinnaasariaqarpoq. Malik 
pilersinneqarmat Nuummi innuttaasut 14.500 missaanniipput. Ullumikkut innuttaasut 20.000-init 
amerlanerupput ukiullu tamaasa suli amerliartorlutik.

Ilanngullugu namminersortut aningaasaliisuusinnaanerat eqqarsaatigineqarsinnaasariaqarpoq. 
Nuummi suliffeqarfiit soqutigisinnaavaat namminneq suleqatimik Nuummi nalerisimallutik 
atugarissaarnissaat. Aammattaaq aningaasaateqarfinnut qinnuteqartoqarsinnaasariaqarpoq 
Nuummi illoqarfiit pingaarnersaanni naluttarfimmik nutaaliaasumik nunani tamalaani naluttarfinnut 
piumasaqaatinik nallersuunneqarsinnaasunik.   

Taamaattumik neriuutigineqarpoq Naluttarfik Malik nutarterneqarluni suliarineqalernera sioqqullugu 
naluttarfimmik alliliisoqarsinnaaneranik kissaateqartoqarnera tapersersorneqarsinnaassasoq 
Piffissami taama sivisutigisumi naluttarfimmik matusiinnarneq, peqatigiiffimmik inuusuttunillu 
aallussisunik annaasaqarneq periarfissaanngilaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit  
o Innuttaasunik peqataatitsinermi periusissiaq

Ilanngussaq 
1. Planche

Beslutning

kingusinnerusukkut suliarisassanngorlugu kinguartippoq

Bilag

Politikkip nutaap suliamik ingerlatsinissamut pilersaarut

Meeqqanut Ilaqutariinnullu Politikki 2025 - 2035 

Aalajangiiffigisassaq 
SagsID.: EMN – 2024 - 02190
Meeqqanut Ilaqutariinnullu Ingerlatsivik – pisortaq Frederik Lundblad / FREL

Inassuteqaat 
Meeqqanut Ilaqutariinnullu Ingerlatsivimmit Meeqqanut, Atuarfeqarnermut Ilaqutariinnullu 
Ataatsimiititamut inassuteqaatigineqarpoq:

1. Politikkissaq una akuersissutigineqassanersoq aalajangiiffigineqassasoq 
2. suliaq Aningaasaqarnermut Inuussutissarsiornermullu Ataatsimiititamut 

Kommunalbestyrelsimullu aalajangiiffigisassanngorlugu ingerlateqqinneqassasoq

Suliassamik saqqummiussineq 
Meeqqanut Ilaqutariinnullu politikki 2025 - 2035-p nutarterneqarnera Meeqqanut Ilaqutariinnullu 
Ingerlatsivimmit Meeqqanut Ilaqutariinnullu Ataatsimiititamut saqqummiunneqarpoq.

Meeqqanut Ilaqutariinnullu politikki maannakkut atuuttoq piffissami 2020-miit 2024-mut atuuppoq. 
Meeqqanut Ilaqutariinnullu politikkissaq ukiunut qulinut 2025-miit 2035-mut atuutsinneqassaaq, 
taannalu suliamik ingerlatsisarnermut pilersaarut ingerlatsivimmiit akuersissutigineqartoq 
naapertorlugu suliarineqassaaq.

Kommunalbestyrelse immikkut ittumik sammisaqartinneqarpoq:
Kommunalbestyrelse 2023-mi novembarimi, 2024-mi februaarimi aamma 2024-mi maajip ulluisa 
13-ianni 14-iannilu immikkut ittumik sammisaqarpoq ilaatigut politikkissami qulequttat 
eqqartorneqarlutik. Ingerlatsivimmittaaq inuusuttut workshoppertinneqarnissaat 
aaqqissuunneqarpoq, tassani pinerlunniartarnerup minnerpaaffianiitinniarlugu qanorlu 
pinaveersaartinneqarsinnaasoq oqallisigineqarpoq. Tamakkuupput immikkut ittumik 
sammisaqarnermi saqqummiunneqartut. Takorluukkat, naleqartitat kiisalu siunertat 
qulequtsiunneqarput taakkulu pingaaruteqassusaat eqqartorneqartut politikkimut ilanngunneqarput 
ingerlariaqqinnissamullu kommunalbestyrelsimit akuersissutigineqarlutik.

Meeqqanut Ilaqutariinnullu politikkip suliamik ingerlanneqarnissaanut politikki ilanngussaq 1-itut 
ilanngunneqarpoq. Ingerlatsivimmiit allannguuteqartitsisoqalaarpoq, ilaatigut soqutigisaqaqatigiit 
avataaneersut peqataatinneqarnissaat pilersaarutaasumit siusinnerusukkut ingerlanneqarluni, 
taamaattumik avataaneersunik peqataatitsisoqarpoq. Tamatuma saniatigut Meeqqanut 
Ilaqutariinnullu Ingerlatsivimmi aqutsisoqatigiit peqataatinneqarput. 

Ingerlatsivimmit aningaasatigut sulisoqarnikkullu naliliinerit 
Massakkorpiaq pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 

Ilanngussat 
1. Politikkip nutaap suliamik ingerlatsinissamut pilersaarut 
2. Meeqqanut Ilaqutariinnermullu Politikki 2025-2035



Punkt .: Tamalaat

 



Punkt .: Imaqarniliap akuerineqarnera

 

Beslutning

Imaqarniliaq nal. 15:48 akuerineqarpoq.

